
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


প্রথম দৃশ্য






পথে বালকগণ






গান






বিভাস। একতাল





মেঘের কোলে রোদ হেসেছে,

বাদল গেছে টুটি—

আজ আমাদের ছুটি ও ভাই,

আজ আমাদের ছুটি।

কী করি আজ ভেবে না পাই,

পথ হারিয়ে কোন্ বনে যাই,

কোন্ মাঠে যে ছুটে বেড়াই

সকল ছেলে জুটি।

কেয়াপাতার নৌকো গ’ড়ে

সাজিয়ে দেব ফুলে—

তালদিঘিতে ভাসিয়ে দেব,

চলবে দুলে দুলে

রাখাল ছেলের সঙ্গে ধেনু

চরাব আজ বাজিয়ে বেণু,

মাখব গায়ে ফুলের রেণু

চাঁপার বনে লুটি।

		 এই পাতা শেষ সম্পাদিত হয়েছে ১২:৫৬টার সময়, ১৩ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

